
Ondorengo erakundeek diruz lagundutako aldizkaria:

MMAALLLLAABBIIKKOO  UUDDAALLAA

AARRGGIITTAARRAATTZZAAIILLEEAA::
Euskal Birusa
Elkarte Kulturala.
HHEELLBBIIDDEEAA::
Erdikokale zeharbidea 2, 1. 
247 posta-kutxa
943 17 93 50 / 688 63 28 76
drogeten@gmail.com
www.euskalbirusa.org
EERRRREEDDAAKKZZIIOO  TTAALLDDEEAA::
Alazne Aiestaran, 
Igone Amesti, Ibaia
Azagirre, Leire Elustondo,
Estibalitz González
eta Ekhi Velar.        
KKOOOORRDDIINNAAZZIIOOAA
EETTAA  MMAAKKEETTAAZZIIOOAA::
Ekhi Velar.
HHIIZZKKUUNNTTZZ  AARRDDUURRAADDUUNNAA::
Alazne Aiestaran.
AAZZAALLEEKKOO  AARRGGAAZZKKIIAA::
Valentin Mugarza. 
LLAAGGUUNNTTZZAAIILLEEAAKK::
Amaia Arriaga, Antonio
Hernández ‘Cuco’, 
Fede Iturriagagoitia, 
Patxi López, 
Pello Mugarza,
Valentin Mugarza eta
Lurdes Perosanz.
AARRGGAAZZKKIIAAKK::
Jabi Alberdi, Igone Amesti,
Amaia Arriaga, Ibaia
Azagirre, Leire Elustondo,
Estibalitz González, Ongarai
Eskola, Kaltxango AEK,
Eneritz Aranburu, Lurdes
Perosanz, Izaro Andres,
Alazne Aiestaran, Valentin
Mugarza, Dorleta Vidal eta
Ekhi Velar.
PPUUBBLLIIZZIITTAATTEEAA::
943 17 93 50 / 688 63 28 76
drogeten@gmail.com 
IINNPPRRIIMMAATTEEGGIIAA::
Gertu Koop. (Oñati).
BBAANNAAKKEETTAA::
Ainitze Antxia, Nora Mateos
eta Olatz Vidal.
TTIIRRAADDAA::  
2.425 ale.
IISSSSNN::
1133-973X.
LLEEGGEE  GGOORRDDAAIILLUUAA::
SS-213/1994.
Drogetenitturrik ez du
bere gain hartzen
aldizkarian adierazitako
iritzien erantzukizunik.

Bertoko ugaztunak
...Gure baserritarren ahotik

Hilabete honetan...

Ur-arratoia, basoko beltza edo arratoi arrunta izan, hirurak gure parajeotako biz-
tanle, itxura eta ohitura bertsukoak dira, habitat desberdinetan bizi badira ere.
Zein den zein jakin nahi izanez gero, belarrietara, ilearen tonura edo buztanaren
luzerara erreparatu behar. Gizakiarengandik hurbil xamar beti, horri esker lodi-
tzen da: jateko-hondakinekin hiri inguruan eta baserri bueltan ganbarako arto,
sagar edo patatekin zein kortako pentsuekin. Horiek amaitu edo eskura ez ditue-
nean, gogotsu kolpatzen die paper, manta eta arropa zaharrei, bere agin zorro-
tzekin zihetz karraskatuz. Gautxoria, ilundu osteko eta eguna zabaldu aurretiko
bi orduetan ibiltzen da lanpe-
tuen. Katua da bere are-
riorik gogorrena, eta
botikak gero.
Immunizatu eta aurre
egiten ez dien bitartean!

ARRATOI ARRUNTA rata común Rattus norvegicus

IKASTOLA
1968tik Ermua
euskalduntzen

Yoliren ahizpa Richarden
ikaskidea zen eta haren bitartez
ezagutu zuten elkar. Maitasun
istorioak Ekuadorren du hasiera
eta Ermuan jarraipena. 90.
hamarkadatik ditugu herrian
euren bi semeekin batera.

-Ekuadorren jaio, ezagutu eta
ezkondu zineten. Zergatik erabaki
zenuten hona etortzea?

Richard: Nik lan ona neukan, baina
naturaren ondorioz dena pikutara jo-
an zen, 1998an ‘El Niño’ delako feno-
menoa etorri zelako Ekuadorrera. Nik
arroz, arto, soja… biltegi batean lan
egiten nuenez eta zortzi hilabetez eu-
ria egin zuenez, landaketa guztiak
bertan behera geratu ziren. Enpresak
zortzi bat bulego zituen estatu osoan
zehar eta gurea zen indartsuena, ne-
kazaritza gune handian zegoelako,
baina hura ere itxi egin zuten.

Yoli: Hala ere, guzti horrek beste
kausa bat ere badauka: Argentinan
‘Korralitoa’ gertatu ostean, Ekuado-
rren antzeko krisia egon zen. Bankuak
itxi zituzten egun batetik bestera eta
ezin zen dirurik atera. Hori izan zen
azken kolpea eta jendea emigratzen
hasi zen: Amerikako Estatu Batuetara,
Italiara eta gero Espainiara. Lagun as-
ko irten ziren Ekuadorretik. Richardek
lana utzi behar izan zuen eta ia ezi-
nezkoa zen lana aurkitzea, ez zegoen
dirurik. Ni irakaslea nintzen, baina

gaizki ordaintzen dituzte irakasleak
han. Beraz, egun batetik bestera esku
hutsik geratu ginen. Ez zitzaigun jate-
korik falta, baina gauzak gaizki zihoa-
zela ikusi genuen eta beste toki bate-
ra joatea pentsatu genuen. Nire ahiz-
pa Ermuan bizi zen eta Richardek
etortzea erabaki zuen.
-Erabaki zaila?

R: Ez zen erraza izan. Gonbidapen
gutunarekin etorri nintzen, turista
moduan, ni bakarrik. Izututa nengoen.
Egonaldia ona izan zen, baina sufritu
egin nuen.
-Yoli, zu Ekuadorren geratu zinen?

Y: Bai.
R: Urte eta erdi egin genuen horre-

la, eurak etorri arte. Semeak txikiak
ziren eta zaila zen eurekin etortzea.
Hemen dokumentazioa eta baimenak
lortzen saiatu nintzen eta, horretara-
ko, Jaenera joan behar izan nintzen

lanera, oliba batzera. Ez zen batere
erraza izan lan-baimena lortzea, bai-
na hainbat pertsonek asko lagundu zi-
daten. Urtebete pasa zen baimenak
lortu ahal izateko.
-Zerk harritu zintuzten gehien
hona heltzean?

R: Zeinen ozen egiten duen berba
jendeak. Laneko nagusiek euren ar-
tean berba egiten zutenean, ea bo-
rrokatu behar ziren galdetzen nien.

Y: Niri ere jaja! Jateko ordutegiek,
klima… dena zen ezberdina.
-Egoera asko aldatu da Ekuadorren?

Y: Ekuador oso ondo dago orain, bai-
na denbora behar du oraindik. Gaur
egun gobernuak lan handia egin du
eta herrialdea asko hazi da. Ekuador,
Latinoamerika bezala, ez da txiroa,
baina beti egon dira gobernari txa-
rrak.

Ekhi Velar

Yoli Guzman eta
Richard Moran Quevedo, 

Ekuador
x 



elkarrizketa

Musikaren paradisua ezin da egon Izaro Andresen ahotsetik oso
urrun. ‘Paradise’ abestiarekin publikoaren arreta jaso du modu
masiboan Mallabiko gazteak eta hankak lurrean baditu ere,
amets egiten du Euskal Herriko eszenatoki gainean ia
astebururo. Entzuleek, bitartean, gozatu. Ez da zaila. Hitz politak
jaso ditu bere lanagatik, bere ametsa betetzen jarraitzeko
bultzakada. Paradisurako bidea hasi besterik ez du egin.

Izaro Andres, abeslaria:

“Nire ametsa bete dela esango nuke”



-‘Paradise’ izeneko bideo-
klipak oihartzun handia
izan du Youtube-n, sare
sozialetan…

Bai, demasekoa, jaja!
-Espero zenuen?

Ez. Bideoan nirekin gitarra
jotzen agertzen den lagunak
komentatu zidan zerbait
grabatu behar genuela.
“Ekarri zure kantu bat, ‘Pa-
radise’”, eta Bartzelonan zi-
ne ikasketak egiten dihar-
duen bere koadrilako batek
grabatu zigun. Bideoa graba-
tu, editatu eta Facebookera
igotzeko asmoa geneukan,
lagunei erakusteko beste ba-
rik. Baina bat batean bideoa
zabaltzen hasi zen eta ez
dakit orain 13.000 bisita bai-
no gehiago ez dituen… nire-
tzat kopuru izugarri handia!
300 izango balira, badakizu
ikusi dutenak lagunak edo
ingurukoak direla, baina
2.000, 3.000 eta 13.000
ikusle daudenean, badakit
ez ditudala hainbeste lagun!
Jende ezezagun askok ikusi
eta entzun du bideoa, eta ez
nuen espero. Oso pozgarria
da.
-Bideokliparen arrakasta
horrek ondorioak izan
ditu? lan edo proiektu
proposamenik izan duzu
horren oihartzunaren
ostean?

Bai. Bideoa sarera igo
nuenetik, astebururo kon-
tzertu bat edo bi eskaintzen
ditut, eta udara arte dena
lotuta daukat gutxi gora be-
hera. Guztia azkarregi joan

da eta proposamen asko ja-
so ditut. Orain dela pare bat
aste Gernikan Zea Maysen
aurretik jo nuen eta Bilboko
Kafe Antzokian Maika Ma-
kovskiren aurretik. Eskerrak
ordubetez jotzeko erreper-
torioa prest neukala. Imaji-
natu kantu bat bakarrik edu-
kitzea!
-Ikus-entzule asko izate-
az gain, jaso dituzun kri-
tikak ere oso onak izan
dira. Nola kudeatzen
duzu hori guztia?

Bai, kritika guztiak onak
izan direla esango nuke.
Agian, leporatu didaten gau-
za bakarra izan da euskaraz
ez abestearen kontua. Hala
ere, ondo hartu nuen hori,
nire lanarekiko arreta bada-
goela interpretatu dudalako
eta behin hori lortuta, nik
uste dut gehiena eginda da-
goela. Ez nuen arreta hori
espero, inolaz ere. Jendea
deika dabil, edozer gauzata-
rako adi, kontzertuetara
hurbiltzen, ‘Paradise’ abes-
ten dute… Izugarria da! Esan
behar dut, hala ere, nire
abesti gehienak euskarazko-
ak direla, baina bideoklipe-
rako bat aukeratu behar
izan nuen eta konposatu
nuen lehena ‘Paradise’ izan
zenez, hori aukeratu nuen.
Kontzertuetan euskaraz,
gazteleraz eta ingelesez
abesten dut.
-Abesti guztiak zuk kon-
posaturikoak dira, doi-
nua, letra… dena?

Bai, 13 abesti dauzkat.

Udan hasi nintzen gitarra jo-
tzen, etxean eta nire kabuz.
Orduan, konposatzeko beste
badaukat, baina azken kon-
tzertuetan bi lagunek lagun-
du didate ganorazko oinarri
musikala edukitzeko. Gaine-
ra, ez da gauza bera eszena-
tokira zu bakarrik igotzea
edo konpainiarekin. Are
gehiago zure ostean Zea
Mays bezalako talde indar-
tsu bat badator; edo Maika
Makovski, bera bakarrik ari-
tzen bada ere, ez duelako
bandarik behar daukan inda-
rrarekin.
-Burua galtzen duzu jaso-
tako laudorioekin?

Ez, inolaz ere. Oso bat-ba-
tekoa da guztia eta etorri
den moduan joan daiteke.
Dena gauzatzen bada, eta
hori espero dut, ba ondo.
Bestela, gauzak horrela dira
eta orain bideoak bisita asko
baditu ere, hiru aste barru
zeinek daki zenbat izango
dituen.

-13.000 bisita ez da
gutxi. Mallabitik harago,
Euskal Herri osora zabal-
du da gutxienez zure
abestia.

Bai. Gehien bat Bizkaia al-
dean ibili izan naiz kontzer-
tuak ematen (Lekeitio, Ger-
nika, Bilbo, Larrabetzu…),
baina Gipuzkoan ere banabil
(Donostian, Mutrikun…).
-Sortu dituzun beste
abestiak ere ‘Paradise’
kantuaren estilo bereko-
ak dira?

Nire estiloa topatzen ari
naizela esango nuke. Ez
daukat estiloa definituta
eta denetarik egin dut. Uste
dut ahotsaren erregistroa
kantu denetara zabaltzen
dudala, ahots urratu hori.
Konturatu naiz, gainera,
zaila dela berdin abestea
hizkuntza ezberdinetan.
Melodikoki nire ahotsera in-
gelesa, euskara eta gaztele-
ra baino hobeto egokitzen
da.

“Etorri den moduan joan
daiteke dena”

EELLKKAARRRRIIZZKKEETTAA

ZERMIK INGENIERIA S.L. mikrokontrolatzaile
bidezko diseinu elektronikoak garatzen 

espezializatua dagoen ingeniaritza-enpresa da.
Horrez gain, LabVIEW-ren bitartez sistema

industrialen kontrola eta monitorizazioa 
bideratzeko gaitasuna ere badu. 

Usaetxe plaza 6-8, behea
Arrasate-Mondragon (Gipuzkoa)

Telf: 943 23 10 12

www.zermik.com

*Izaro Andresen hurrengo kontzertuak 9. orrian

-Aurretik bideoklipik gra-
batuta zeneukan?

Ez, hauxe izan da lehena
eta bigarrena, ‘Astelehenak’
izenekoa,  joan den ostirale-
an aurkeztu genuen. Nire
nahia, bestetik, maketa bat
grabatzea da jendeari audio
batzuk eskaintzeko. Bestela,
jendea kontzertuetara kan-
tak ezagutu barik joango da
eta ez dira kanta ezezagu-
nak ordubetez entzuten
egongo.
-Betidanik ibili zara kan-
tuan?

Bai. Mallabiko Koroan ari-
tu nintzen, nahitaezko pau-
soa,jaja! Baina ez dut musi-
ka klaserik jaso, ez naiz sol-
feora joan, ez dakizkit no-
tak, akordeak etxean ikasi
eta oraindik ez dakit nola
azaldu zein den zein… Be-
raz, asko landu behar dut
arlo hori. Lantzen dudan
heinean, gauza askoz hobe-
ak egingo ditut, egiten du-
dana ulertzen dudalako.
-Beraz, musika ikastea da
zure asmoa?

Nahiko nuke, baina orain

nahiko asetuta nago. Dena
hain bat-batekoa izan da
(kontzertuak astebururo,
ikasketak…), eta hainbeste
gauza esku artean! Elkarriz-
ketak eskatzen dizkidate eta
ez nago ohituta. Mundu guz-
tiari gustatzea nahiko nuke
eta nolabaiteko presioa sor-
tzen dit horrek: ea nola irte-
ten den hurrengo bideokli-
pa, ea kontzertua gustatzen
zaien… Orduan, erabaki du-
dana da mugak ipintzea.
Adibidez, bi asteburutan
kontzertua eskaini eta hu-
rrengoan ez. Baina tira, gaz-
tea naiz eta egiten dudana
gustatzen zait.
-Familian artistarik
badago?

Nire osabak gitarra jotzen
du eta baita lehengusuak
ere, baina nolabaiteko izena
egin duen bakarra ni izan
naiz. Izena egin edo, ez da-
kit. Azaleratu behintzat.
-Zure izena han eta
hemen entzuten da bada.

Nire ametsa bete dela
esango nuke. Gernikako As-
tran 200 pertsona ingururen
aurrean egon, denak zuri
begira, zure kantuak abes-
ten eta zu isilik… “hemen hil

naiteke” pentsatu nuen. Fe-
nomenoa gora joango balitz,
bikain, baina bestela pozik
nago jada.
-Oraingo oihartzunaren
aurretik, hala ere, tele-
bistan ere ikusi ahal izan
zintugun ETB-ko ‘Izarrak’
saioan. Nolako esperien-
tzia izan zen?

Telebistan ikusten dena
eta benetan dena ez datoz
bat. Dibertigarria, entrete-
nigarria, ordu eta gezur as-
ko, azken finean, telebista.
Ez diot lehiaketa berarenga-
tik, baina antzerki asko dago
inguruan. Ondo portatu zi-
ren nirekin, baina ez nuke
lehiaketa batean berriz ize-
nik emango.
-Komentarioak irakurriz
gero, badirudi jendeari
gustatu zitzaiola zure
emanaldia.

Ba galdu egin nuen! Gehia-
go izan da ‘Paradise’ osteko
fenomenoa, gehiago baloratu
dute gero. Hala ere, Facebo-
ok bitartez jaso nuen ezeza-
gunen mezuren bat edo bes-
te zoriontzen. Jendea oso ja-
torra da eta ez du lotsarik,
eta eskertzen da.

Ekhi Velar

“Nire estiloa topatzen ari naizela
esango nuke”

AMAIA
HARATEGIA

Bertoko Okelak

Probaleku 5
Tfnoa. 943 17 05 84

EErrmmuuaa Tel. /Fax. 943 17 15 65 / 943 17 25 04
San Pelaio 6-A (Eroski gainean) 46 P.K. - Ermua

SSaann PPeellaayyoo
Aholkularitza

juridikoa

Komunitateak

OOSSAASSUUNNAA  **  EESSTTEETTIIKKAA
EEDDEERRTTAASSUUNNAA

943 17 28 09 · Goienkale 12

Egokitutako burua
garbitzeko konketa

IIllee--aappaaiinnddeegg
ii  bbaatt  

bbaaiinnoo  ggeehhii
aaggoo!!!!

Etxetresna elektrikoak,
telebistak, 

musika-ekipoak...

…prezio eta kalitate
ezin hobean.

VI. Centenario kalea, 5 - ERMUA

ARRIETA CORDEVI

Liburu txikiak, originalak,
3-5 urte bitarteko haurren es-
kuetara ongi egokitzen dire-
nak, irakurterrazak direla dio
34 urteko emakume ekintzai-
le honek. Alemaniako lagun
batek bidali zizkion Emmari
han hain ohiko diren Pixi Bü-
cher izeneko liburutxoak. Su-
permerkatuetan ere saltzen
diren liburutxo horiek arra-
kasta handia dute Alemanian,
“ikusi bezain laster jakin
nuen hau zela egitea nahi
nuena, aspalditik nengoen
enpresa bat sortzeko gogoz”.
Gessamiren esanetan, hau-
rren bizitza azukrez gozatze-
ak istorio txikiez gozatzeak
baino merkeago ezin du izan.
“Liburuxkak Kinder arrautza-
ren alternatiba izatea nahi
nuke, bakoitza 1,5 eurotan
eros dezakezu, gero askotan
irakurtzeko. Arrautzak aldiz
1,20 euro balio du eta behin
jaten duzu”. Ideia hori gara-
tu eta forma eman nahian,
enpresa kudeaketarako mas-
ter batean eman zuen izena. 

Horrelako liburuak egon
badaude, “klasikoak gehien-
bat, Txanogorritxu, Hiru txe-
ritxoak, baina ez dira egoki-
tzen gaur egungo bizitzara”.

Ezezagunaren metafora diren
arren, otsoak eta animalia
basatiak “oso urruti geratzen
zaizkie gaur egungo haurrei”.
Bere inspirazio iturri alaba
Emma du eta haur txikien
egunerokotasuneko hainbat
pasadizo jasotzen dituzte be-
re liburuxkek. Kazetari izan
eta erredakzio batean lan
egin izanak asko lagundu dio-
la adierazi du eguneroko isto-
rioei ikuspegia topatu eta
forma narratibo egokia ema-
ten. Gaikako bilduma egiteko
asmotan bazen ere, “beldu-
rrak izan dira istorioen muin
nagusi”, haztea beldurrak
gainditzea dela baieztatzen
du Gessamik. Berak ere senti-
tu izan duen beldurra, “batez
ere enpresa sortzeko lehen
urratsetan”. Beldurra bizitza-
ren parte dela dio: “Lanean
nagoenean neu ere neure
beldurren aurrean nago; gus-
tatuko zaio jendeari, salduko
ote dira…”. Ekintzailea izate-
ak hanka sartzea dakar eta
hortik abiatuz ikasi egiten
dela dio, modu arduratsuan
jokatuz beldurrak gaindituz
eta era horretan arrakasta
lortuz.  “Bakarrik nago eta
mantso doa gauza, baina tin-

ko”. Geroz eta garrantzitsua-
goa da bakoitzak bere lana
sortzeko aukera izatea Ges-
samiren esanetan, eta lagun-
tza asko jaso du Ermuko Iza-
rra Centre-ko enpresa minte-
gian. 

DDuurraannggookkoo  aazzookkaa

““mmaajjiikkooaa””

Behin liburuxkak inprima-
tuta eta eskuan, beldur eta
zalantzak gainetik astintzeko
erakusleiho ezin hobea izan
zen 2014ko Durangoko Liburu
eta Disko azoka Gessamiren-
tzat. Euskal Herrira kazetari-
tza ikastera etorri zen orain
dela 15 urte. “Urtero joan
izan naiz Durangoko azokara,
bertan egotea erronka zen ni-
retzat eta lortu nuen”, azpi-
marratzen du. Jendeari gus-
tatu zitzaizkion Minis-ak, oso
ondo saldu ziren eta behar
zuen hori ikustea. “Nire eus-
kara maila eskasarekin ondo
konpondu nintzen, majikoa
izan zen!”, dio.

MMaallllaabbiiaa  eettaa  iinntteerrnneett,,

eezziinneezzkkoo  bbiikkootteeaa

Bere blogean familiaren egu-
nerokotasuna jasotzen du eta
azken bi urte t`erdian Malla-
biako inguruak ere ikus daitez-
ke. Mallabian zail egin zaio la-
na, batez ere internet konexio
mantsoagatik. “Nire bizitza in-
terneti lotuta dago eta Malla-
bian oso zail egin zait, Ermuko
Izarra Centrera jo behar izan
dut”, kexatzen da. Senarrak
Zaldibarren lan egiten duelako
eta naturaz inguratuta bizitzea
zer zen frogatu nahi zutelako
etorri ziren Mallabira, “abentu-
rara”. “Haurrarentzat ezin ho-
bea izan da Mallabian bizi iza-
tea eta oso jende jatorra eza-
gutu dugu bertan baina gure bi-
zitza Bilbon dago”. Han dituzte
lagunak, ekintzaz beteriko hiri
bizia maite dute . “Gu oso ur-
banitak gara, zaila izan da ne-
guko aspergurari aurre egitea
ohituta gaudenean etxetik ka-
lera atera eta edozein aktibita-
te topatzera kalean”.

Eneritz Aranburu

Castellokoa izatez, bere burua bilbotartzat
duen kazetari hau, lau urteko alaba Emma
eta senar Jensekin bizi da Mallabian joan den
urte bi t`erdian. Madreprimeriza.com
blogean argitaratzen ditu amatasun eta beste
hainbat gauzari buruzko bere idatziak, eta
orain Minis liburuxkak argitaratzeri ekin dio.
Laster da martxan bere
www.editorialminis.com web orria

Gessami Forner Vallés, kazetaria, blogaria eta argitaratzailea:

““MMiinniiss  ll iibbuurruuxxkkaakk,,   KKiinnddeerr  aarrrraauuttzzaarreenn
aalltteerrnnaattiibbaa  iizzaatteeaa  nnaahhii   nnuukkee””

Eguneko platerra (3€),
menua,bokatak,
platerkonbinatuak,
pintxoak,kazolak,
arraina eta txuleta
parrillan (enkarguz)...

MMAALLLLAABBIIKKOO
HHeerrrriikkoo
ttaabbeerrnnaa

MMAALLLLAABBIIKKOO
HHeerrrriikkoo
ttaabbeerrnnaa

Goienkale kalea (Ermua)

Tel: 943 172 454

sehiga.proteccionlaboral@gmail.com

Kantabria 2 • Tlf: 17 67 83

Pintxo dastaketa
poteoan

hamburguesería
TITANIC

KONTZERTUE
HERRIKON
Txaparrada Kultur
Elkartiek antolatute,
Samantha Navarro abes-
lari, gitarrista eta kon-
positore uruguaiar ospe-
tsuek kontzertue emon-
go dau apirilaren 1ien
gabeko 23etan Herriko
Tabernan. Samantha
Navarro 1994en “Primer
Festival de la Canción
Inedita” lehiaketa iraba-
zita egin zan ezagun.
Harrezkero, 10 disko
kaleratu dittu. Momentu
honetan bere azken lana
“Saltar al tiempo desea-
do” diskoaren aurkezpen
giriaz dabil.

MALLABIKO
GAZTE TALDIE
“Zu zergatik ez?” izena-
kin herriko gazte ezber-
dinek sustatu daben
Mallabiko gazte taldian
aurkezpena egin zan
martxoaren 18xen, arra-
tsaldeko 20:00etan kul-
tur etxien. Bertan 16-27
urte bittarteko 27 bat
gazte elkartu zien.
Otsailaren bukaeran
gazte batzuk herriko
gazterixian inguruko
hausnarketa batekin
hasi zien: herrixen zer
falta da?  zer egin biher-
ko litzake gaztiek elka-
rrekin harremantzeko?
Ze ekintza egin ahal
dabez gaztiek alkarre-
kin? Zelan konpartidu

geinkez dittugun gure
zalantzak? Atara gure
intereseko gaixek?
Ordutik, pare bat batzar
egin dittue; eta batzar
bakotxien gazte gehixa
elkartzen jun die.
Hortxe bildutekuek,
erabaki eben  euren gal-
dera, ideia eta proposa-
menak batzen dittuen
proiektue zabala izen
bidala, herriko gazte
danek parte hartu ahal
izeteko. Hor ekin
eutsien Mallebiko 16–30
urte bitarteko gaztien
zerrenda bat egittiai,
danak proiektu honetara
gonbidatzeko asmuaz.

Gazte taldiek proposa-
tzen daben talde hori,
antolakuntza zabalekue
da, gaztiek euren artien
harremandu eta dinami-
zatzeko.  Hori aurrera
erueteko, hurrengo
hitzordue apirilak 17,
barikuen daukie, arra-
tsaldeko 20:00etan kul-
tur etxien. Beraz,
mallabittarra bazara,
eta gaztie, hor doie
zuretzako be gonbidape-
na.

Igone Amesti eta

Ibaia Azagirre 

IZARO ANDRESEN HURRENGO
KONTZERTUEK

- Apirilak 10, 22:30 Elgoibarko Gabaz Tabernan
- Apirilak 17, 22:30 Berritxuko gaztetxien
- Apirilak 24, 22:00 Durangoko Oromiño auzuen
- Apirilak 30, ordue zehazteke, Gasteizko Oihaneder
euskara etxien

ZUZENBIDE 
KONTUAK

Lege eta 
kontu aholkularitza

Izarra Centre eraikina
Tel: 846080080

Mugikorra: 688885435
zuzenbidekontuak@gmail.com

Folkez Blai 2015erako epea zabalik
Folkez Blai 2015ean parte har-

tzeko epea zabalik egongo da
martxoaren 15etik eta maiatza-
ren 15era bitartean. Interesa du-
ten taldeek lau abesti jasotzen
duen grabazioa aurkeztu behar-
ko dute, horietatik bi, gutxie-
nez, originalak izan beharko di-
ra.

Lehiaketak bi fase izango ditu.
Lehenengoan, lehiaketara aur-
keztutako grabazioak aztertu
eta hainbat aukeratuko dira. Bi-
garrenean. finalera heltzen diren 6 taldeek Orbe Kardinalaren plazan zuzenean joko
dituzte beraien abestiak irailaren 11, 12 eta 13an.

Sailkatuak izan arren sarituak ez diren taldeek 400 euro jasoko dituzte (emanaldia
egiteko Ermuraino etorri behar izateagatik). Folkez Blai lehiaketa irabazten duen tal-
deak, bestetik, 3.000 euro jasoko ditu eta, bigarren sailkatuak, 1.500 euro. Gainera,
Folkez Blai-eko hurrengo edizioan eta Getxofolk jaialdian talde gonbidatu moduan ari-
tzeko aukera izango du talde irabazleak.

XXXVIII. Euskal Jaia
38. urtez ospatuko da Euskal Jaia Ermuan
apirilaren 18 eta 19an Txindurri Dantza
Taldeak antolatuta. Festarekin hasteko dan-
tza erakustaldia eskainiko dute Associació
Cultural Grup de Danses de Cabanes
(Castelló), Kezka Dantza Taldeak (Eibar) eta
Txindurri Dantza Taldeak. Jarraian erromeria
egongo da Alai Taldearen eskutik.
Apirilaren 19an, bestetik, 12:0eetan kalejira
egingo da eta, bazkal ostean, 17:00etan,
dantza erakustaldia eskeiniko dute berriz ere
Orbe Kardinalaren plazan. Ekitaldiekin amai-
tzeko, haurrentzako erromeria hasiko da
18:00etan ‘Bat, bi, hiru festera!’-ren esku-
tik.

ASIER URBIETAREKIN
S O L A S A L D I A
LABURBIRAN
Laburbirak, film laburren

zirkuituak, euskarazko

zinemagintzaren zortzi lan

aurkeztuko ditu martxoa-

ren 28an Ermuko Antzokian

20:30etatik aurrera.

Horiez gain, zirkuitutik

kanpo, iaz Ermuko Gazte

Asanbladak antolaturiko

film laburren lehiaketaren

lan sariduna ere egongo da

ikusgai, Eider Gisasola eta

Hiart Redondoren

‘Kometak’ lana.

Filmak ikusteaz gain,

horietariko baten zuzenda-

riarekin solasaldia egiteko

aukera ere luzatuko du

Laburbirak. Zehazki,

‘Arconada’ filmeko zuzen-

daria den Asier

Urbietarekin berba hartu

emana izateko beta egon-

go da. Zinegile euskaldu-

nak telebistan, iragarkie-

tan eta film laburren alo-

rrean eskarmentua dauka,

eta Realeko atezain miti-

koaren abizena daraman

filmarekin dator Ermura.

Luizia Goienkale kalean
Bi auto behean harrapatu zituen igandean
01:30etan Goienkale kalean gertatutako
luiziak. Gertaerak bestelako minik eragin
ez bazituen ere, kalea moztuta geratu zen
oinezkoentzat. Udalaren arabera, azken
egunotako euriek eta lurraren malda piko-
ak eragin zuten luizia.

400 pertsona Zuhaitz Egunean
Artarrai Mendi Taldeak antolatuta Zuhaitz Eguna ospatu zen martxoaren 8an. Eguraldia
lagun, 400 ume, gazte eta gurasok hartu zuten parte ekimenean. “Mendizaleek eta natu-
ra babestu nahi dugunok (ume, gazte, zein heldu) bat egin genuen Joxion, Sallabente
auzoaren gainean, 250 zuhaitz inguru landatzeko”, Artarrai Mendi Taldekoek adierazi
dute. “Gehienak pagoak izango ziren, baina haritzak, intxaurrondoak, gereziondoak,
hurritzak eta urkiak ere landatu genituen”.
Ekintza horren bitartez, Artarraik herritarrak -bereziki  umeak- kontzientziatu nahi ditu
“zuhaitzek gizadiarentzat duten garrantziaz eta natur guneak babestu beharraz”. Euren
berbetan, “ez da ahaztu behar basoek planetan duten eragina, besteak beste: CO2-aren
isurketen aurka, negutegi efektuaren eraginean, basamortutze prozesuan, bioaniztasuna-
ren eustean, eta ur eta airearen kalitatearen kontrolean, besteak beste”.

ERMUA HIRIKO XXI.
LITERATUR
LEHIAKETA ABIAN
Intriga gai nagusi bezala
hartuta, martxan da Ermua
Hiriko Literatur Lehiaketa
21. urtez. Lau modalitate-
tan parte hartzeko aukera
luzatzen dute antolatzaile-
ek: narratiba gaztelaniaz,
narratiba euskaraz, olerkia
gaztelaniaz eta olerkia eus-
karaz.
Lanak maiatzaren 5a baino
lehenago entregatu beharko
dira biblioteca@udaler-
mua.net e-postara idatziz,
posta ziurtatuz edo eskuz
liburutegian bertan.
Irabazleei, 400 eurotako
saria emango zaie modalita-
te bakoitzean.
Modalitateko lan bat aur-
keztu ahal izango du parte
hartzaile bakoitzak eta
lanak originalak, argitaratu
gabeak eta bestelako lehia-
ketaren batean saritu gabe-
ak izan beharko dira.
Olerkiek ez dute 100 bertso
baino gehiago izan behar,
metrika librea izango dela-
rik; eta narratibako lanek
gehienez ere DIN A4 tamai-
nako 10 orrialde izan behar-
ko dituzte. Epaimahaiaren
erabakia uztailaren 1ean
emango da jakitera.

A U T O S A M E D I
Zearreko buelta eraikina 3, L8 pab.

Telefonoa 943 17 04 14



MALLABITIK

tipi tapa, tipi tapa...



ERMURA

-Telebistan, irratian, pape-
rezko hedabideetan, Interne-
ten... edozein euskarritan
aurki zaitzakegu!

Multimedia naiz, jaja! Dena
bat batean gertatu da, bloga
idaztearen ondorioz azken fine-
an. Agian banaiz inkontziente
samarra. Irratian aritzeko auke-
ra iritsi zitzaidanean, aukera
polita zela iruditu zitzaidan.
Aurretik Matrallako Irratixan
ibili izan nintzen eta irratia be-
ti gustatu izan zait. Blogari hiz-
ketaldi batean hasi nintzen,
gustura ibili eta aukera berria
etorri zitzaidanean baietza
eman nien. Idazteari dagokio-
nean, Berrian idaztea erronka-
rik handiena izan da. Irratiare-
na ere erronka handia zen, bai-
na gaur egun podcastak badau-
de ere, irratikoa errazago ahaz-
ten da. Telebistaren kasuan,
Marimaistrarekin, zorakeri to-
tala izan da, dibertimendu bat
azken finean.

-Bitxitasun moduan, gaine-
ra, TOM TOM-ari ere ahotsa
ipini zenion.

Azken urteotan hedabidee-
tan izan dudan presentzia ei-
bar.org-rengaitik izan da, bloga
sortu nuelako. Sortu izan ez ba-
nu, hau guztia ez litzateke ger-
tatuko. Kontua da eibar.org-n

Gari Araolazak ikusi zuela, TOM
TOM-aren 'tripetan' ibilita, oso
erreza zela euskarazko ahotsak
ipintzea. Ordura arte ez zegoen
euskarazko ahotsik TOM TOM-
ean eta hori egiteko proposa-
mena bota zuen. Nik baietz
esan eta arratsalde batean gra-
batu genuen. Esaldiak itzuli eta
grabatu egin genituen Jatsu Ar-
garate teknikariaren begirada-
pean. Gero ahotsak programan
txertatzea besteen kontu gera-
tu zen.

-Zuk, gainera, eibarreraz
egin zenuen.

Bai. Iban Arantzabalek Elge-
tako euskaran egin zuen, Mikel
Iturria eta 'Amatiñok' euskara
batuan, eta nik Eibarko euska-
ran. Nik behin bakarrik entzun
dut TOM TOM-arena, lehen ez
nuelako kotxerik eta, orain, ez
dut GPS-rik. Batzuk esan dida-
te, “zurekin joan gara Cadize-
raino!”. Lehengusina batek ho-
nakoa bota zidan: “orain gizo-
nak errua niri bota beharrean,
zuri botatzen dizu”. TOM TOM-
a GPS-etako sistemarik zabal-
duena da, eta batzuei ez zaie
nire ahotsa gustatu, beste ba-
tzuei bai... Bitxikeria polita
izan zen.

-Ermuan euskararen bidera
gidatzen dituzu euskara ikas-

leak. Noiztik zabiltza hemen
irakasle bezala?

Hiru sasoi eduki ditut Ermuan
eta azkeneko honetan bost
ikasturte daramatzat.

-Telebistan ere irakaslea
zara, Marimaistra. Nola jaio
zen pertsonaia?

Euskararen kalitatearekin
kezkatuta nengoen, baina ez
euskaltegikoarekin. Eurak ikas-
keta prozesu batean dabiltzala-
ko eta akatsak egiten badituz-
te, ez da ezer pasatzen, ikasiko
baitute. Normala da euskara
ikasten daudenek akatsak egi-
tea, denok egiten ditugulako.
Baina konturatzen nintzen jen-
de euskaldunak, egunero eus-
kara darabilenak, zenbat akats
egiten dituen, erdararen men-
pe gainera. Euskal ganorabako-
entzako da Marimaistra. Baina
Marimaistra ez naiz ni bakarrik,
taldea dago atzean. Gidoigilea
Joxe Rojas da eta, azken fine-
an, bera da burua, ideia eduki
zuena. Egia esan, ez dut gogo-
ratzen nola iritsi ginen Mari-
maistra sortzera. Joxe eta biok
mila ideia izan genitzake, baina

horiek non gauzatu beharra ge-
nuen. Marimaistra ez da nik
igande arratsaldean grabatuta-
ko zerbait, sekulako lana dauka.
Goienako Iban Arantzabal lagun
daukagu eta asko gustatu zi-
tzaion proiektua. Orduan, orain
bi urte grabatu genuen progra-
ma pilotua eta orain arte!

-”Maitiok”, “ederrok”,
“bihotza”... horrela bai ikas-
ten dela gustura!

Ez dakigu nola sortu zen ber-
ba egiteko modu hori. Noizean
behin kartak botatzen dituzte-
nak ikusten ditut telebistan eta
konturatu naiz eurek berba ho-
riek erabiltzen dituztela. Joxeri
komentatu nion eta esan zidan
ez zegoela hortaz konturatuta.
Beraz, ez dakigu pertsonaiak
hori eskatzen duelako den ho-
rrela edo zer. Marimaistra beti
dago haserre, zoroa da eta asko
sufritzen du, eta hori hitz goxo-
ekin orekatu beharra dauka.
Horrelako gauza bat egin nahi
baduzu, umore puntu bat behar
duzu, istrionismoa eta erridiku-
lizazioa.

Ekhi Velar

Leire Narbaiza, irakaslea:

““EEuusskkaall   ggaannoorraabbaakkooeennttzzaakkoo  ddaa
MMaarriimmaaiissttrraa””
Ermuko Udal Euskaltegian irakasle izateaz gain, mila
aurpegi ditu Leire Narbaizak. Berak dioenez, dena bloga
sortzearekin batera etorri zen (eibar.org/blogak/leire).
Nor daki! Denetarako trebezia erakutsi du behintzat.
Euskararen ‘guru’ den Marimaistra ere bada, euskararen
zalantzak uxatzen laguntzen duen pertsonaia.
TOM TOM-a baduzue, bere ahotsak gidari edozein tokira
eramango dizue.

� ENTZUMENAREN DOHAINEKO KONTROLAK
� AUDIFONOETAN AZKENENGO TEKNOLOGIA

- Itsaskabra pudina.
- Txipiroiak.
- Piper beteak: okela

edo onddoak.
- Fritoak: urdaiazpikoa 

edo onddoak.
- Redondo saltsan.
- Sagar tarta.
- Gazta tarta.
- Tortila patata...

enkarguak
943 030 299

Erdikokale 13
(Ermua)

Eta asteburuet
an 

pintxoak, afar
iak 

eta bokatak!

TXALAPARTA
ABERNA

MMAALLLLAA
iilleeaappaaiinnddeeggiiaa

Probaleku 8, behea � 943 17 18 50

Udal  Euskaltegia
Teresa Murga Eraikina

Goienkale z/g 2. solairua
ERMUA · 943 170 925

ermukoudaleuskaltegia@gmail.com

ONGARAI ESKOLAKOEK IDATZITAKO ALBISTEAK

Itsasontzi baten...
Gure eskolako 5 urteko kideek Itsaso

munduan sartuta ibili dira 3 astetan zehar.
Denen artean itsasontzi ederra egin dute
inauterietan ITSASOA gaia adierazteko eta
esfortzu handiak egin dituzte koloreak,
forma, tamaina eta abar erabakitzeko ge-
lako talde guztien artean. Itsasontziak,
“Polita” hain zuzen ere, liluraturik utzi
gaitu ikusi dugunean, ikusgarria benetan!
Aratusteak pasatu dira eta “Polita”-k bes-
te betebeharra izango du: Garraioak gaia
ikasiko dutenez sakonki ikasiko dute nola-
koak diren benetako itsasontziak.

Denon artean errazago
Esaldi hau eskolako leloa dugu azken hiru urte hauetan

eta etorkizunean mantentzeko asmoa dugu. Ekipoetan

lan egiten badugu ikastea errazagoa dela konturatu

gara. Horretarako, gure maisu-andereñoak egun askotan

elkartzen dira, taldeka nola lan egiten den ikasteko eta

gero guri irakasteko. Haiek ikasle bihurtzen dira eta

laguntza jasotzen dute. Horregatik,  Pere Pujolás,  Vic-

eko Unibertsitateko irakaslea  etortzen da irakasle guz-

tiei prestakuntza ematera. Oso gustura lan egiten dugu

modu honetan, gure iritziak emateko aukera daukagula-

ko, baina baita ere gure lagunen laguntza jaso edo eman

ahal dugulako. Adi egon behar gara beti, ekipoko emai-

tza zuzenak lortzeko. Giro ederra sortzen da gelan

denok taldean buru belarri lanari ekiten diogunean

Maiatzean, 4.mailakoak Lekeitiora  joango zaizkigu itsas munduan murgiltzera



- Mutil koxkor zinela futbo-
lean aritzen zinen beti
Jaio nintzenetik baloiari pe-
gatuta bizi izan naiz ( barre
artean).
--Zeinek zaletu zintuen?
Aitak. Harekin joaten nin-
tzen futbol partiduak ikuste-
ra, futbolean jokatzera...
- Ikasketarik?
Batxilerra bukatzean, goi
mailako kirol modulua ikasi
nuen bi urtez. Eta orain fisio-
terapia ikasten nabil.
- Entrenatzaile ardura har-
tu al duzu inoiz?
Duela hiruzpalau urte SD Ei-
bar-eko Futbol Eskolan izan
nintzen entrenatzaile, baina
denbora asko izan ez, eta
utzi egin nuen.
- Ibilibide oparoa duzu...
Ikastolako futbola utzi eta
hiru urte egin nituen Athle-
tic-en. Gero, Eibarren sartu
eta 2011ra arte bertan ibili
naiz.
- Zein partidu nabarmendu-
ko zenuke?
Pasa den urtean Getxoko
Arenasekin bigarren mailara
igotzeko play-offa jokatu
nuen. Azkeneko partidua gal-
du, eta arantza hori daukat.
- Iazko denboraldian hiru
gol sartu zenituen. Aurten-
goan marka hori gainditze-
rik?
Momentuz ez. Bi gol darama-
tzat oraingo denboraldian
eta.
- Erdiko jokalari teknikoa
zarela esaten dute...
Baloirik gabe sufritzen dut!
Estrategia jokaldiak presta-
tzen ditut normalean.

- Zelan moldatzen zara
gainontzeko postuetan?

Ondo. Txikitan aurrean
hasi nintzen, eta denborak
aurrera egin ahala atze-
rantz etorri naiz.
- Astean zenbatetan en-
trenatzen duzu?
Astean lau egunetan gehi
partidua.
- Lesiorik? 
Lesio larririk ez, arinak
bai. Duela hiru urte hezur
txiki bat irten zitzaidan
orkatilan, eta pare bat hi-
labete geldirik egon nin-
tzen.

- Futbolari batek anbizioa
izan behar du?
Bai futbolean, baita bizitzan
ere!
- Zer deritzozu nazioarte-
ko jokalari gazteen fitxa-
ketak mugatzen dituen FI-
FA-ko legeari?
Positiboa delakoan nago. As-
kotan oso gazte fitxatzen di-
tuztelako eta euren etxetik
urrundu.
- Emakumezkoen futbol li-
ga?

Bistakoa da ez duela gizo-
nezkoen ligak duen oihar-
tzun bera. Baina indarra

hartzen ari da, eta gizartea-
rentzat onuragarria da hori.
- Futbolari bat?

Zinedine Zidane. Berak
entrenatutako talde baten
aurka lehiatu gara aurten
eta gertutik ikusi dut.
- Zein da zure zenbakia

10a gustatzen zait, zenba-
ki finkorik ez dugun arren.
- Denbora librean zer?
Lagunekin egoten naiz,men-
dira joan, sukaldean ere
gustura ibiltzen naiz…
- Biziorik?

Jatea.
- Musika talde bat?
Su Ta Gar.
- Bidaia bat?

Neguan Alpetara, udaran
Hawaiira.
- Mendi bat?
Urko. Etxekoa denez...
- Eguneko unerik gozoena?

Jaikitzerakoan, bizitzak
bestelako aukera bat ema-
ten dizulako.
- Erraz haserretzen zara?
Ez, umore onean izaten
naiz beti.
- Akatsik baduzu?
Berandu heltzen naiz asko-
tan.
- Zein albiste irakurri
nahiko zenuke?
Munduan goserik ez dagoe-
la.
- Hizkuntzekin ondo mol-
datzen zara?
Bueno… gustatuko litzaida-
ke!
- Etorkizunean...
Futbol edo kirol munduan
lan egitea gustatuko litzai-
dake.

Leire Elustondo

Drogetenitturri, 232 zkia.

16 2015eko martxoaBBOOTTEEPPRROONNTTOOAANN

Rosi eta Antonioren seme - alabarik
gazteena da Aitor Ortega Asenjo. Bigarren B
mailako Amorebieta Futbol Taldean
jokatzen du, Eibarrek utzita. Fin dabil
zelaian, baita lapiko artean ere

Probaleku, z/g
Ermua (Bizkaia)

dakotaermua@hotmail.com TTeell::  994433  0033  1177  5566                      Diputazio, 5           ERMUA

Ileapaindegia
Estetika



2015eko martxoa 17

Drogetenitturri, 232 zkia.

KKIIRROOLLZZAALLEE

Betiondoko kirolgunean ro-
kodromoan paretan gora doaz
umeak. Soka ondo lotuta mo-
nitore espezializatuaren begi-
radapean, begiak gora helmu-
garen bila, eskuekin koskak
heldu eta hankekin bultza egi-
ten dute. Behean daudenek,
bitartean, barre egiten dute
eguneko txisteak kontatzen.
Ondo ari dira pasatzen. Goian
dago jada eskalatzailea! “Au-
pa!”, oihukatzen dute behe-
tik. Jaitsi eta beste batek har-
tuko du txanda.

‘Ingurune naturala’ izeneko
multzoaren barruan praktika-
tzen dute eskalada Multikirola
programan parte hartzen du-
ten umeek. Izan ere, kirol
guztiak multzoka sailkatzen
dira programa horretan. ‘Ba-
loia eskuetan’ multzoan saski-
baloia, eskubaloia, errugbia…
lantzen dituzte, ‘Erritmoa’
multzoan aerobika eta dan-
tza, ‘Herramintan’ herri-kiro-
lak, eta horrela urtean zehar

hainbat eta hainbat kirol gau-
zatu arte.

Antton Garcia da Multikirola
programaren koordinatzailea
eta, bere iritziz, “apustu po-
toloa” egin dute. Ikastetxee-
tako Guraso Elkarteekin elkar-
lanean sortutako zerbait da
Multikirola eta kirol oinarri za-
bala eskaintzeko apustu irmoa
egin dutela azaltzen du. “Uste
dugu Lehen Hezkuntzan kali-
tatezko hezkuntza fisikoko
jarduerak eskaini behar direla
eta horretan saiatzen gara”.

Helburuen artean daude,
besteak beste, kirol batean
baino gehiagotan aritzeko au-
kera eskaintzea, gero umeek
euren gaitasun edo interesei
egokitutako kirolak aukera-
tzeko; norbanakoaren egune-
roko bizitza eta kirol jardue-
rarako onuragarria izango den
oinarria lortzea; euskarazko
ingurunean kirola egitea; eta
kirolari eta pertsona gisa hez-
tea. Horrela, lehiaketa albo

batera uzten du Multikirolak.
“Horretarako edukiko dute
denbora aurrerago”, dio Gar-
ciak.

GGuuttxxiieenneekkoo  kkiirroolleenn

eerraakkuusslleeiihhoo

Ikasturte honetan 6 eta 9
urte bitarteko umeak dihardu-
te Multikirola programaren
barruan. Anaitasunako 1. mai-
latik 3. era, eta Ongaraiko 1.
tik eta 2. mailara bitarteko 70
haur dabiltza aurten. Astean
behin ordubeteko saioa egiten
dute, ikasturte hasieran eurek
aukeratutako ordutegian. Ho-
rrela, umeek hasieratik ikas-
turte osoko programazioa ja-
sotzen dute egun bakoitzean
egingo duten jarduerekin.

Kirol aniztasunarekiko apus-
tuak, bestetik, Ermuko hain-
bat kirol elkarteen laguntza
jasotzea ekarri dio Multikirola

programari. “Aurten egingo ez
bada ere, iaz Ermuko Txirrin-
dulari Taldeak txirrindularitza
praktikatzeko aukera eman zi-
gun eta asko lagundu zigun”.
Izan ere, “gutxienekoak diren
kirol klubentzat erakusleihoa
izan daiteke”, Garciaren uste-
tan.

Antton Garcia koordinatzai-
leak, gainera, monitoreen
profesionaltasuna azpimarra-
tzen du, “formakuntza espe-
zifikoa daukate”. Hizkuntza,
bestetik, euskara da. “Euska-
ra hutsean egiten ditugu saio
guztiak; hori oso garrantzitsua
dela deritzot”. Horrela da.
Rokodromoan umeek euskaraz
mintzatzen dira eta euskaraz
kontatzen dizkie elkarri euren
kontuak. Bitartean, beste
ume batek lortu du pareta es-
kalatzea.

Ekhi Velar

MMuullttiikkiirroollaa,,  kkiirroollaarreenn  bbeessttee  iikkuussppeeggii  bbaatt
Ermuko umeek ez dute zertan Indiara joan
yoga egitera, ezta Suediara curlingean
aritzera ere. Bidaia politak izango lirateke
ziurrenik, baina herrian badago kirol horiek
eta beste asko egiteko aukera luzatzen duen
programa: Multikirola. Kirol oinarri zabala
eta proposamen anitza eskaintzen du, umeen
begiak kirol orotara zabaltzeko.

Diputazioa 7 (Ermua) · 943 17 66 08

E T X E T R E S N A E L E K T R I K O E N
S A L M E N TA E TA K O N P O N K E TA

Pintxoak · Razioak · Kaxolak · Plater konbinatuak · Ogitartekoak 
Probaleku z/g (Ermua) 699 292 043 · 636 549 154

Drogetenitturri, 232 zkia.

IIRRIITTZZIIAA

E
gia bada ere emakumeak
eta gizonak ezberdinak
garela, egia da ere auke-
ra berdinak izan beharko

genituzkeela. Patriarkatuak inpo-
satzen digu jaiotzaren sexuaren
arabera zeintzuk izango diren gu-
re trebeziak, nortasunak eta mu-
gak. Horren ondorioz ikasten du-
gu zein den gure lekua munduan.
Oraindik gaur egun emakumeok
gure etxeen ipar izarrak izaten
gara, gizonen argia ostera, arlo
sozialean erraz ikus dezakegu,
salbuespenak gero eta ugariago-
ak badira ere. Printze edo printze-
sa egiten gaitu plastilina izango
bagina bezala; nolakoa izango
den gure sexualitatea, bikote ha-
rremanak, nolakoak izango diren
gure familiak… irakasten digu.
Konturatzen ez bagara ere, he-

men barruan sortzen da emaku-
meen kontrako tratu txarren ha-
zia, hainbat kasutan emakumeen
hilketen sortzaile izanik.

Urteetan askotan galdetu diot
nire buruari ea nola apur dezake-
gun zurrunbilo hau, batzuetan
erantzuna ur gardena bezain ar-
gia agertzen zait, behar dugun
tresna heziketa da… edo berrezi-
keta. Zera esan nahi dut, jasotzen
dugun heziketak horrelakoak egi-
ten bagaitu, berridazte hutsak
desberdinak egingo gaitu. Horrela
ikasitako hainbat eredu sexista
kolokan ipiniko ditugu. Horren
ondorioz, guk aukeratuko dugu
zein den gure lekua munduan eta
zein “printze” edo “printzesa” mo-
ta izatea nahi dugun. Gure ba-
rruan baitaukagu, askotan ezku-
tuan, libreak egingo gaituen ha-

zia, betiko emakume estereotipoa
apurtu baino ez dugu egin behar.
Lege eta ekonomia arloan berdin-
tasuna lortu badugu ere, gure
eguneroko bizitzan ez dago bene-
tako berdintasunik.

Baina ama, ahizpa, irakasle, po-
litiko garen aldetik, zer irakatsiko
diegu gure alabei? Bere bizitzaren
jabe izan daitezkeela, ez? Nola?
Emakume estereotipo tradiziona-
lak apurtuz; gure alabak ez dira
zertan izan behar ahulak, xume-
ak... Eta emakumeen eredu posi-
tiboak sortuz. Azkenik, gure se-
meen ereduak ere aldatu behar
ditugu, irakatsiz emakumeen po-
tentziala baloratzen.

EEzzbbeerrddiinnaakk  bbaaii,,   bbaaiinnaa
aauukkeerraa  bbeerrddiinneekkiinn
bbiizzii   nnaahhii   dduugguu

LLuurrddeess  PPeerroossaannzz

““ ””
BBeettiikkoo  eemmaakkuummee

eesstteerreeoottiippooaa  aappuurrttuu
bbeehhaarr  dduugguu

solozabal
t a b a k o a k

torrekua 1
tel./fax: 943 17 07 33

Komentukua, 6 behea  48260  ERMUA  TEL. / FAX 943 17 42 89

FFOOTTOOKKOOPPIIAAKK  

KKOOLLOORREEZZKKOO  FFOOTTOOKKOOPPIIAAKK

HHAANNDDIIPPEENNAAKK  --  TTXXIIKKIIPPEENNAAKK

PPLLAANNOOAAKK  --  AAZZAALLEEZZTTAAPPEENNAAKK

FFAAXX  PPUUBBLLIIKKOOAA

IINNPPRRIIMMAAKKEETTAAKK  KKAAMMIISSEETTAATTAANN

� Etxea

� Tresneria

� Brikolajea

� Errailak

� Giltzak

� Sarrailagintza

� Kit altzariak

Zeharkalea 8    Tel: 943 17 65 61    ERMUA

burdindenda

Drogetenitturri, 232 zkia.

Hurrengo 

zenbakirako 

azken eguna: 

APIRILAREN 20a

Martxoaren 5 eta 12a:
Zorionak David eta Eder familiaren
partez!

PPrroobbaalleekkuu  33,,  11AA
TTeell..  994433  1177  0055  4422

PPrroobbaa--LLeekkuu
Ileapaindegia - Estetika PUB YOMY

Zubiaurre
kalearen 

bihotzean

Martxoaren 29a:
Zorionak Jone! Aitzol, ama eta
aitaren partez egun zoragarria
pasa dezazun. Eta 12 musu denen
partez!

Martxoaren 18a:
Zorionak Ander zure bosgarren
urtebetetzean guraso eta
Gorkaren partez. Musu eta besar-
kada handi bat!

Martxoaren 28a:
Zorionak Maite! Musu handi bat
etxeko guztien partez eta batez
ere Jone eta Aitzolen partez!

Apirilaren 1a:
Zorionak Ramon! Egun zoriontsu
bat pasa dezazun eta musu handi
bat Jone eta Aitzolen partez!

Apirilak 18a:
Zorionak Luken! Ondo pasa zure
egunean, patxo haundi bat zure
familiaren partez!

Martxoak 12a:
Zorionak Amaiur! gure printzesak
urtebete! Amatxo, aitatxo eta
Ermuko familiaren partetik. Muxu
handi bat!

ETXEBIZITZA
SALGAI

Etxebizitza salgai, guz-
tiz jantzita eta bizitzera
sartzeko moduan. 3
logela, 2 komun, egon-
gela, sukalde berria, 5
horma-armairu, traste-
roa, igogailua, argitsua
(130 m erabilgarri edo
156 m eraikiak). Eibarko
erdialdean. Deitu 626
20 38 38 edo 699 49 52
49 telefonora.

Drogetenitturri, 232 zkia.

AANNTTZZIINNAAKKOO  AARRGGAAZZKKIIAAKK

Argazki hau 1985eko Korrika
Mallabitik pasatu zenean aterata
dago. Korrikaren 4. edizioa zen eta
maiatzaren 31tik ekainaren 9ra
ospatu zen. Atharratzen hasi eta
Iruñean bukatu zen.
Bertan agertzen dira besteak beste,
Jabier Arana, Maribel Ferreiro,
Edurne Ruiz, Jose Antonio Bollegi,
Arrate Carrillo, Felix Uribarri
(Berriz), David Ferreiro, Juan Luis
Gallastegi, Jon Bazeta (Berriz),
Aitor Uribe, Jose Luis Mugarza,
Rafael Rubia (?),…

EERRMMUUAA

11999977

MMAALLLLAABBIIAA

11998855

Pub SCORPIO

Zubiaurre, 21
EERRMMUUAA

1997an egin zen 10. Korrika
eta Ermutik igaro zen momen-
tuan ateratako argazkia da
ezkerrean ikusgai duguna.
Lekukoa eramaileak Arantza
Totorika eta Miren Edurne
Elejondo andereñoak dira.

VI Centenario 19, behea
Tel. 943 17 90 37
e-maila: enter-i@arrakis.es

SSAALLMMEENNTTAAKK //  IIRRAAKKAASSKKUUNNTTZZAA //  ZZEERRBBIITTZZUU TTEEKKNNIIKKOOAA

ileapaindegia

ileapaindegia

Drogetenitturri, 232 zkia.

Digitalean irakurtzea dut
nahiago. Erosoagoa da eta
liburu bat gustatzen ez
bazait, berehala beste bat
irakurtzen hasi naiteke.
Gainera, ez dut liburu sorta
eskuan eraman behar.
Liburuak deskargatzea oso
erraza da eta denetarik dau-
kazu interneten. Nik pape-
rean ez nuen asko irakur-
tzen, baina digitalean asko.

Nazioarteko Liburu Eguna ospatuko da apirilaren 23an, William Shakespeare eta Miguel de Cervantes
(besteak beste) hil ziren egun berean. Literaturaren ikur bi horiek paperean gauzatu zituzten euren

maisulanak, baina gaur egun anitzak dira beraien obrak irakurri ahal izateko dauzkagun euskarriak.

Liburuak irakurtzeko: papera edo euskarri digitala?

Mauri Garcia, 44 urte

Gehiago gustatzen zait digi-
talean irakurtzea. Hala ere,
ez dut irakurtzeko ohitura
handirik, izan ere, orain
ikasketekin buru-belarri
nabil eta ez daukat denbo-
rarik. Digitalean irakurtzea
erosoagoa da. Paperean ira-
kurtzeak baino gehiago era-
kartzen nau digitalean ira-
kurtzeak.

Hicham Mazgout, 22 urte

Papera. Tradizionala naiz
zentzu horretan. Badaukat
e-booka, baina nahiago dut
papera. Digitalean irakur-
tzerakoan bista nekatzen
zait. Pentsatzen dut denbo-
rarekin euskarri digitalean
irakurtzera ohituko naizela,
baina momentuz ez dut
pauso hori eman.

Maider Diaz, 34 urte

Nahiago dut papera.
Liburutegiko Irakurketa
Klubeko kidea naiz eta
paperean irakurtzen dugu
bertan. Batzuetan irakurri
izan dut euskarri digitale-
an, baina gutxitan. Liburu
berrien usaina gustuko
dut, orria pasatzea... digi-
talean orria pasatzerako
orduan batzuetan ez dit
kasurik egiten!

Ariane Perez, 24 urte

Tasio eta Sabino

- Baina ez dira eroriko, ezta?

- Orain, Internet bitartez ari dira liburuak jaisten.

AAPPIIRRIILLEEKKOO  AAGGEENNDDAA
ZINEA

4tik 6ra
11tik 13ra
18tik 20ra
25etik 27ra
Ermua Antzokian. Hainbat
film eta ordutegi.

ZINE-KLUBA
Hilak 2 
Hilak 9
Hilak 16
Hilak 23
Hilak 30
Ermua Antzokian. Hainbat
film. 20:30ean. 

UMEENTZAKO
ZINEA
Hilak 5
Hilak 12
Hilak 19
Hilak 26
Ermua Antzokian. Hainbat
film.17:00etan.

UMEENTZAKO
EKITALDIAK
Hilak 7 eta 24: 
Barixakuetan: haurrentza-
ko ipuin kontaketa.
17etan. Orbe
Kardenalaren plazan.

MUSIKA
Hilak 24: 
Kontzertua: Chano
Domínguez & Niño Josele.
22:15ean. Ermua
Antzokian. Sarrera: 12¤

ANTZERKIA
Hilak 17: 
“The Gagfather”, Yllana
Teatroaren eskutik.
22:15ean. Ermua
Antzokian. Sarrera: 12¤

ERAKUSKETAK
Hilaren 13tik 27ra: 
Argazkiak: “Herriaren kolo-
reak”. Pedro Zarrabeitia.

Hilaren 29tik 3ra: 
Antxitxiketan taldea XX.
urteurrena.

DANTZA
Hilak 18:
Euskal Jaia: Dantza era-
kustaldia: Associació
Cultural Grupo de
Danses de Cabanes,
Kezka Dantza Taldea
eta Txindurri Dantza tal-
dea + Erromeria: Alai
taldea. 18etan. Orbe
Kardenalaren plazan.

Hilak 19: 
Euskal Jaia: Kalejira
(12etan). Dantza era-
kustaldia eta haurren-
tzako erromeria
(18etan).

Hilak 25: 
Gaztela-Leoneko
eguna: Kalejira:
(12etan) + dantza era-
kustaldia (18etan).
Orbe Kardenalaren
plazan.

Patxi López

PRO

- ARRAINDEGIA
- ITSASKIAK
- ARRAIN FRESKOAK ETA

IZOZTUAK

Zubiaurre, 21 baxua
Tfnoa. 17 16 96 (despatxua)

"       17 24 33 (etxea)
Merkatu Plaza, Tfnoa. 17 41 59

ERMUA

EESSKKAAIINNTTZZAA  BBEERREEZZIIAA  
OOSSTTIIRRAALLEERROO

TXINDURRI
TALDEA
Tokian
tokiko

- Akordeoia
- Biolina
- Biolontxeloa
- Bonbardinoa
- Flauta
- Kantua
- Gitarra
- Gitarra elektrikoa
- Gitarra baxua
- Lengoaia musikala

- Klarinetea
- Panderoa
- Perkusioa
- Pianoa
- Saxofoia
- Trikitrixa
- Tronboia
- Tronpeta
- Txistua

Tel. 943 17 12 98 / 943 17 18 00 • albokamusikaeskola@hotmail.com

MUSIKA
ESKOLA



ESKERRIK ASKOESKERRIK ASKO
19. KORRIKAn19. KORRIKAn laguntzeagatiklaguntzeagatik

MALLABIA

TXAPARRADA KULTUR ELKARTEA - PILOTA ESKOLA - BIHARKO IZARRAK PILOTAZALEAK
ESKOLAKO GURASO ELKARTEA - DUATLOI TALDEA - BERBALAGUN - FUTBITO - MALLABIKO ESKOLA

GAZTE ALAI DANTZA TALDEA - MALLABIKO UDALA - NAHIKARI EMAKUME TALDEA - MENDIBIL ABESBATZA
JASOKUNDE ABESBATZA - MALLABIKO GAZTE TALDEA

ERMUA

ARTARRAI MENDI TALDEA - INFRENU TABERNA - PRESO ETA IHESLARIEN ALDEKO LAGUNAK
TXINDURRI DANTZA TALDEA - ERMUKO IRAKASLEAK - EAJ - TENNECO AUTOMOTIVE LANGILEAK - EUSKAL BIRUSA

BERTSO ESKOLA - EMAKUMEEN ASANBLADA - IRULITXA FANFARREA - EL CENTENARI FC BARTZELONA ZALEAK
AURTEN BAI ERREALZALEAK - ALBOKA MUSIKA ESKOLA - HERRI MUGA ATHLETICZALEAK

UDAL EUSKARA SAILA - ARTAPE - ERRETENA - URDINAK - ARARI - TXALAPARTA - MALENGO - EGARRI
TENNECO INNOVACION - ELA TENNECO - IKASTOLAKO GURASO ELKARTEA - ESKILARAPEKO ATENEOA
MERKATARI ELKARTEA - BERBALAGUN - ANTXITXIKETAN - GAZTE ASANBLADA - NUSHU - ZIPRIZTINTZEN

ERMUKO IKASTETXEAK (SAN LORENZO, ESKOLABARRI, ANAITASUNA, ONGARAI, ONGARAI BHI)

AurtenAntxitxiketanen 20. urteurrena ospatuko dugu maiatzaren 2-3an.

Ermuan begirale izandakoekin harremanetan jarri nahian gabiltza eta argazki
bilduma bat osatu nahian.

Begirale izan bazara, jarri gurekin kontaktuan antxitxiketanermua@hotmail.com
helbidearen bidez eta argazkiren bat laga nahi badiguzu utzi Lobianon ondorengo

datuekin argazkia bueltatu ahal izateko: izen abizenak eta telefono zenbakia,
argazkiaren urtea eta agertzen direnen izenak ahal izanez gero.

Apuntatu data zuen agendetan sorpresa ugari prestatu ditugu eta!Apuntatu data zuen agendetan sorpresa ugari prestatu ditugu eta!




